
ப்³ரஹ்மோவாச ।
ந ஹ்யாதி³மத்⁴யாந்தமஜஸ்ய யஸ்ய வித்³மோ வயம் ஸர்வமயஸ்ய தா⁴து: ।
ந ச ஸ்வரூபம் ந பரம் ஸ்வபா⁴வம் ந சைவ ஸாரம் பரமேஶ்வரஸ்ய ॥ 83॥
கலாமுஹூர்த்தாதி³மயஶ்ச காலோ ந யத்³விபூ⁴தே: பரிணாமஹேது: ।
அஜந்மநாஶஸ்ய ஸதை³கமூர்த்தேரநாமரூபஸ்ய ஸநாதநஸ்ய ॥ 84॥
யஸ்ய ப்ரஸாதா³த³ஹமச்யுதஸ்ய மூர்த்தி: ப்ரஜாஸ்ரு’ஷ்டிகராந்தகாரீ ।
க்ரோதா⁴ச்ச ருத்³ர:ஸ்தி²திஹேதுபூ⁴தோ யஸ்மாச்ச மத்⁴யே புருஷ: பரஸ்மாத் ॥ 85॥
தத்³ரூபமாஸ்தா²ய ஸ்ரு’ஜத்யஜோ ய:ஸ்தி²தௌ ச யோऽஸௌ புருஷஸ்வரூபீ ।
ருத்³ரஸ்வரூபேண ச யோऽத்தி விஶ்வம் த⁴த்தே ததா²நந்தவபுஸ்ஸமஸ்தம் ॥ 86॥
பாகாய யோऽக்³நித்வமுபைதி லோகாந்பி³ப⁴ர்த்தி ப்ரு’த்²வீவபுக்²யயாத்மா ।
ஶக்ராதி³ரூபீ பரிபாதி விஶ்வமர்கேந்து³ரூபஶ்ச தமோ ஹிநஸ்தி ॥ 87॥
கரோதி சேஷ்டாஶ்ஶ்வஸநஸ்வரூபீ லோகஸ்ய த்ரு’ப்திம் ச ஜலாந்நரூபீ ।
த³தா³தி விஶ்வஸ்தி²திஸம்ஸ்தி²தஸ்து ஸர்வாவகாஶம் ச நப⁴ஸ்ஸ்வரூபீ ॥ 88॥
யஸ்ஸ்ரு’ஜ்யதே ஸர்க³க்ரு’தா³த்மநைவ ய: பால்யதே பாலயிதா ச தே³வ: ।
விஶ்வாத்மகஸ்ஸம்ஹ்ரு’யதேऽந்தகாரீ ப்ரு’த²க் த்ராயஸ்யாஸ்ய ச யோऽவ்யயாத்மா॥
89॥
யஸ்மிஞ்ஜக³த்³யோ ஜக³தே³ததா³த்³யோ யம் சாஶ்ரிதோऽஸ்மிஞ்ஜக³தி ஸ்வயம்பூ: ⁴ ।
ஸ ஸர்வபூ⁴தப்ரப⁴வோ த⁴ரித்ர்யாம் ஸ்வாம்ஶேந புஷ்ணுர்ந்ரு’ப தேऽவதீர்ண:॥ 90॥
குஶஸ்த²லீ யா தவ பூ⁴ப ரம்யா புரீ புராபூ⁴த³மராவதீவ ।
ஸா த்³வாரகா ஸம்ப்ரதி தத்ர சாஸ்தே ஸ கேஶவாம்ஶோ ப³லதே³வநாமா ॥ 91॥
தஸ்மை த்வமேநாம் தநயாம் நரேந்த்³ர ப்ரயச்ச² மாயாமநுஜாய ஜாயாம் ।
ஶ்லாக்⁴யோ வரோऽஸௌ தநயா தவேயம் ஸ்த்ரீரத்நபூ⁴தா ஸத்³ரு’ஶோ ஹி யோக:³॥
92॥

இதி விஷ்ணுபுராணே சதுர்த²பா⁴கே³ ப்ரத²மாத்⁴யாயாந்தர்க³தம்
ப்³ரஹ்மணா க்ரு’தம் விஷ்ணுஸ்தோத்ரம் ஸமாப்தம் ।

விஷ்ணுபுராண । அத்⁴யாய 4/1/83-90॥

